



ՈՐՈՇՈՒՄ
 12 հունիսի 2013 թվականի (199Ա
ք.Երևան
«ԳՈՒՐԳԵՆ-ՄՀԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ԼԵՌՆԱՇԵՆ-1» ՓՈՔՐ ՀԻԴՐՈԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ 
Հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի բ) կետը, 23-րդ հոդվածը և Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Բավարարել «ԳՈՒՐԳԵՆ-ՄՀԵՐ» սահմանափակ պատասխանատվությամբ ընկերության հայտը և տրամադրել Հայաստանի Հանրապետության Սյունիքի մարզի Շենաթաղ համայնքի վարչական տարածքում` Որոտան գետի Լեռնաշեն վտակի վրա կառուցված (բնական ջրահոսք) «ԼԵՌՆԱՇԵՆ-1» փոքր հիդրոէլեկտրակայանում, էլեկտրական էներգիայի (հզորության) արտադրության լիցենզիա՝ 15 տարի գործողության ժամկետով:

2. Հաստատել «ԳՈՒՐԳԵՆ-ՄՀԵՐ» սահմանափակ պատասխանատվությամբ ընկերու-թյան «ԼԵՌՆԱՇԵՆ-1» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիայի պայմանները (հավելված): 

3. «ԱՐՄՍՎԻՍԲԱՆԿ» փակ բաժնետիրական ընկերությանն ազատել 2011 թվականի սեպտեմբերի 15-ի N1575/10/2 գրությամբ ներկայացված N11-0040 բանկային երաշխիքի համաձայն «ԳՈՒՐԳԵՆ-ՄՀԵՐ» սահմանափակ պատասխանատվությամբ ընկերության «ԼԵՌՆԱՇԵՆ-1» փոքր հիդրոէլեկտրակայանի կառուցման N0434 լիցենզիայի պայմանների կատարման ապահովման համար Հայաստանի Հանրապետության հանրային ծառայությունները կարգավորող հանձնաժողովի նկատմամբ ստանձնած մեկ միլիոն յոթ հարյուր իննսունյոթ հազար հինգ հարյուր դրամ երաշխիքային պարտավորությունից: 

4. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2011 թվականի հոկտեմբերի 26-ի «ԳՈՒՐԳԵՆ-ՄՀԵՐ» սահմանափակ պատասխանատվությամբ ընկերությանը «ԼԵՌՆԱՇԵՆ-1» փոքր հիդրոէլեկտրակայանի կառուցման լիցենզիա տրամադրելու մասին» N498Ա որոշումը:

5. Սույն որոշումն ուժի մեջ է մտնում ստորագրման պահից։ 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝ 

Ռ. ՆԱԶԱՐՅԱՆ 
 ք.Երևան
 12 հունիսի 2013թ.
 ժամը 1600
600.0199.12.06.13

